
CHAPIT ASOSYASYON ALZAYMÈ NYS ANDOSE PWOPOZISYN GOUVÈNÈ A POU 

KONJE FANMI PEYE  
 

Tout sèt chapit yo nan Asosyasyon NYS Alzheimer’ enskri nan kanpay “Strong 
Families, Strong New York” epi ankouraje pasaj pwopozisyon Gouvènè a pou yon 

règleman konje fanmi peye ki pi solid nan peyi a 
 
Gouvènè Andrew M. Cuomo jodia te anonse ke kowalisyon Chapit Asosyasyon 
Alzaymè nan Eta New York te andose pwopozisyon konje fanmi peye li a. Pwopozisyon 
an, ki ta finanse avèk kontribisyon minim anplwaye, ta ede Nouyòkè yo kenbe sekirite 
finansye yo pandanke yap pran swen pou yon paran ki gen maladi Alzaymè oswa ki 
gen rapò avèk maladi demans. Lè nou bay jiska 12 semèn benefis, li tap yon règleman 
ki pi solid nan peyi a. 
 
Maladi Alzaymè se yon maladi mòtèl pwogresif san yon prevansyon efikas, tretman 
oswa gerizon. Jodia, gen apeprè 380,000 Nouyòkè ki gen maladi Alzaymè oswa ki gen 
rapò avèk demans. Nan 2025, apeprè 460,000 Nouyòkè pral soufri de maladi sa –yon 
ogmantasyon 21 pousan. Alzaymè ka fè ravaj nan yon fanmi kòm li prezante anpil 
difikilte fizik, emosyonèl ak finansye. Avèk sipò konje fanmi peye, moun kap bay swen 
kap travay yo ka pran tan yo bezwen pou ede paran yo jwenn plan legal, finansye ak 
swen sante nan lòd.  
 
“Alzaymè ka gen yon enpak devastatè sou pasyan ak moun kap bay swen yo, men 
aksè a konje fanmi peye ka amelyore konsiderableman kalite lavi yon fanmi lè yon 
pwòch ap fè fas avèk maladi terib sa,” te deklare Gouvènè Cuomo. “Mwen fyè paske 
map lite pou règleman konje fanmi peye ki pi solid nan peyi a, paske fanmi kap travay 
yo merite pou yo gen sipò pwòch paran yo pandan tan bezwen san yo pa sakrifye 
stabilite finansye yo. Li lè pou New York etabli yon egzanp pou peyi a epi pase yon 
règleman solid 12 semèn konje fanmi peye ane sa a.”  
 
Elizabeth Smith-Boivin, Prezidan Kowalisyon ak Direktè Egzekitif Asosyasyon 
Alzaymè Nòdès New York te deklare: “Yon pwogram konje fanmi peye solid ta fè yon 
diferans pozitif sou moun yo toupatou nan Eta New York ak nan Vil New York. Kòm plis 
Nouyòkè kontinye ap pran swen pou yon paran pwòch ki gen maladi Alzaymè, nou dwe 
aji pou asire ke yo ka pran tan yo bezwen pou planifye lavni, epi sipòte moun sila yo ke 
yo renmen san yo pa mete tèt yo nan risk finansye. Se poutèt sa mwen sipòte 
pwopozisyon konje fanmi peye Gouvènè Cuomo a, e mwen ankouraje lejislatè yo pou 
pase l ane sa.” 

Byenke yo souvan site Alzaymè tankou kriz sante ki pi pa rekonèt nan peyi nou an, 
Kowalisyon an se lidè nan bay sipò ak edikasyon pou fanmi New York yo kap fè fas 
avèk maladi Alzaymè ansanm avèk maladi ki gen rapò avèk demans. Kowalisyon an 
gen ladan sèt Chapit Asosyasyon rejyonal Alzaymè, sa ki bay sipò edikasyon ak sèvis 
sekirite pou moun yo ki gen Alzaymè ansanm avèk fanmi yo ak yon liy èd 24 èdtan: 1-
800-272-3900. Chapit yo gen ladan: Western New York, Rochester ak Finger Lakes, 
Central New York, Northeastern New York, Hudson Valley, Vil New York, ak Long 
Island.  
 
Anplis de pwoblèm swen sante enpòtan ki gen rapò avèk demans, moun yo ki gen 
maladi Alzaymè ap eksperimante ospitalizasyon twa fwa plis pase sila yo ki pa gen 
maladi Alzaymè.  
 
Leilani Pelletier, Direktè Egzekitif Asosyasyon Alzaymè, Chapit Lwès New York, 
ak Vis Prezidan Kowalisyon an, site soulajman ke yap akòde moun kap pran swen yo 
kap travay kidonk yo ka pran tan yo bezwen pou fè aranjman pou pwòch yo, te deklare, 
“Pwopozisyon sa asire ke manm fanmi yo ka ede paran yo jwenn planifikasyn legal, 
finansye, ak swen sante nan fason pou evite kriz nan lavni.” 
 
Teresa Galbier, Direktè Egzekitif Asosyasyon Alzaymè, Rochester/Chapit Finger 
Lakes, ak Tezorye Kowalisyon an te deklare: Maladi “Alzaymè“ afekte tout moun, 
kèlkeswa etnisite, klas sosyo-ekonomik oswa jeyografi. Pwopozisyon sa sipòte moun 
kap bay swen yo nan nivo travay – apati ansyen sekretè episri ki gen 68 ane pou rive 
nan ansyen fòmatè de 25 ane. Asosyasyon Alzaymè a ankouraje konsiltasyon swen 
pou fanmi sila yo ki fenk dyagnostike nan chak sikonstans. Konje fanmi peye ap pèmèt 
fanmi yo pran tan pou planifye san yo pa pè pou yo pa pèdi travay yo.” 
 
Cathy James, PDG Asosyasyon Alzaymè, Central New York, te deklare: “Elektè 
nou yo souvan ap fè fas a chwa difisil pou swa pèdi travay yo pou plizyè semèn oswa 
mwa pou pran swen pou paran yo ki gen demans oswa kite manm fanmi yo ki malad 
nan kay pou yo ale nan travay. Travay nou nan Asosyasyon Alzaymè santre sou swen 
ak sipò pou evite sitiyasyon kriz. Konje fanmi peye ofri yon lòt zouti enpòtan pou vwayaj 
Alzaymè avèk enfòmasyon, resous ak lapè despri.” 
 
Doug Davidson, Direktè Egzekitif Asosyasyon Alzaymè nan Long Island, te 
deklare: “Lè yon moun dyagnostike avèk Alzaymè, paran pwòch yo ka imedyatman fè 
fas avèk chwa ki aparaman enposib, chwa pou lavni. Fado ke moun kap bay swen yo 
ap andire nan fason pou sipòte lòt paran yo kap fè fas a maladi sa kapab gen efè 
devastasyon – fizikman, emosyonèlman, ak finansyèman. Konje fanmi peye se yon 
zouti enpòtan ak nesesè pou ede sipòte paran yo pandan tout vwayaj la, e mwen fyè 
paske mwen wè Gouvènè Cuomo ap lite pou règleman sa ki ta ede retire stigma ke 
twòp moun kap bay swen ap andire. Adope konje fanmi peye ap mete New York 
alavangad peyi a nan tèm pou sipòte fanmi kap travay yo e lap yon gwo benefis pou 
fanmi kap bay swen yo nan Long Island.” 
 
Jane Ginsburg, Direktè Egzekitif pou Kowalisyon Chapit Asosyasyon Alzaymè 



 

Haitian Creole 

Eta New York, te deklare: Mwen fyè dèske mwen fè patenarya avèk Gouvènè Cuomo 
sou inisyativ enpòtan sa a. Li se yon vrè defansè pou moun kap bay swen.” 
 
87 pousan nan travayè Ameriken yo pa gen aksè a konje fanmi peye. 13 pousan ki gen 
aksè grasa travay yo gen plis chans pou yo nan yon travay ki peye byen. Lwa federal fè 
pwovizyon sèlman pou konje fanmi ki pa peye pou apeprè 60 pousan nan travayè yo, 
men anpil ki kouvri pa FMLA ap viv de yon pewòl a pwochen pewòl la e yo pa ka pran 
konje ki pa peye: sistèm nou an ap echwe fanmi pòv kap travay yo. 
 
Pwogram douz semèn konje fanmi peye ke Gouvènè a pwopoze a ap pwogram ki pi 
solid nan peyi a, paske li bay defwa longè konje peye pase nan nenpòt lòt Eta, ansanm 
avèk yon kantite benefis elve. Spesyalman, apre yon peryòd ogmantasyon kout, travayè 
yo ap gen dwa a 67 pousan nan salè mwayèn pa semèn yo, avèk yon maksimòm 67 
pusan nan salè mwayèn pa semèn Eta, sa ki estime pou l depase $1,000 pa semèn 
nan 2021. Pwogram sa ap asire travayè yo anmezi pou pran tan pou pase moman 
afeksyon esansyèl avèk tibebe yo ki fenk fèt epi pran swen pou fanmi yo ki malad. 
 
Konje fanmi peye ap ede fanm, minorite, ak travayè ki gen renvi fèb yo 
 
Pou fanmi yo kap viv de yon chèk pewòl a yon lòt chèk pewòl, pran tan konje long ki pa 
peye souvan enposib. Nan tout eta a, plis pase 39 pousan manman ki poukont yo avèk 
yon timoun ki poko gen 18 lane ap viv nan nivo povrete. Anplis, fi ak minorite yo chak 
mal reprezante nan alafwa pousantaj povrete onivo peyi a ak eta a.  
 
Nou konnen byen konje fanmi peye bay tibebe ki pi ansante. Yo te jwenn yon 
ekstansyon nan konje fanmi an ogmante pwa tibebe, diminye nesans prematire, epi 
pèmèt yon diminisyon nan ka mòtalite tibebe. Sa a patikilyèman enpòtan pou redwi 
diferans ki genyen ant ras ak diferans etnik. Nan lane 2012, pousantaj mòtalite pou 
timoun piti blan te sèlman 3.7 pou chak mil tibebe ki fèt – men li te 5.27 pou tibebe 
panyòl e 8.96 pou tibebe nwa.  
 
Pwogram Konje fanmi peye California te plis pase double itilizasyon anjeneral konje 
matènite – sa ki te ogmante l ozanviwon de twa a sis oswa sèt semèn pou nouvo 
manman yo anjeneral. Pwogram pote yon kokenn bès nan diferans kimoun ki ta ka pran 
avantaj nan konje fanmi, sa ki te mennen nan yon ogmantasyon (nan pran konje) sou 
limit pou manman yo ki pa gen edikasyon kolèj, senk fwa pou manman selibatè yo, ak 
sèt fwa pou minorite rasyal yo.  
 
Konje fanmi peye ap ede redwi demann pou asistans piblik  
 
Pèt revni pou Nouyòkè yo ki dwe pran swen pou yon manm fanmi ki malad oswa yon 
nouvo tibebe ka mennen nan pwoblèm lajan grav, sa ki ka mennen nan ogmantasyon 
demann pou sipò eta, ki finanse ak lajan kontribyab yo. Adopte konje fanmi ki finanse 
ak dediksyon pewòl anplwaye se yon politik entelijan paske lap ede plis fanmi kap 
travay reponn a bezwen yo san yo pa bezwen asistans piblik.  

Konje fanmi peye ap ede biznis yo 
 
Bay konje fanmi peye gen plizyè benefis pou patron yo tou. Rechèch ki soti nan 
Depatman Travay Etazini montre konje fanmi peye ap ede biznis yo kenbe travayè yo 
ak evite woulman– sa ki finalman ap ede bese depans rekritman ak fòmasyon. Gen 
aksè a konje fanmi peye ka ede ranfòse pwodiktivite, angajman, ak lwayote pami 
anplwaye yon biznis.  
 
Konje fanmi peye ranfòse ekonomi an 
 
Ogmante aksè a konje fanmi peye ap lakoz nan yon ekonomi ak mendèv pi solid. Lè 
paran kap travay oswa moun kap pran swen anmezi pou rete nan travay pandan yap 
okipe timoun oswa paran yo ki malad, yo gen plis chans tou pou kontinye pwogrese nan 
karyè yo epi ogmante salè yo ofiramezi tan ap pase. Sa a bay pi gwo sipò pou fanmi yo, 
pi gwo aktivite ekonomik nan kominote yo, ak yon mendèv anjeneral ki pi dinamik. 
Anplis, konje fanmi peye ap ede diminye fose ki genyen nan opòtinite pou moun 
minorite ki gen revni fèb yo ansanm avèk travayè ki mwen edike yo.  
 
Konje fanmi peye gen sipò piblik toupatou 
 
Nan yon resan sondaj Enstiti Siena, vas majorite a – 80 pousan – nan repondan yo te 
sipòte 12 semèn konje fanmi peye. Sipò sa te travèse liy pati yo, avèk 87 pousan 
Demokrat, 69 pousan Endepandan ak 74 pousan Repibliken ki te deklare sipò yo. 
Règleman an te resevwa tou yon gwo sipò jeyografik, genyen apwobasyon de 85 
pousan nan repondan Vil New York yo, 77 pousan pami sila yo abite nan banlye yo, ak 
76 pousan pami sila yo nan Upstate New York. Anplis, nan yon sondaj biznis apre 
politik konje fanmi peye California te anvigè pou senkan, 91 pousan anplwayè te rapòte 
efè politik te swa aparan oswa pozitif. 
 
Pou w jwenn plis enfòmasyon sou pwopozisyon Gouvènè a ak kanpay Strong Families, 
Strong New York, tanpri vizite www.ny.gov/paidfamilyleave.  

